
Дзень працоўнага выхавання. Прафарыентацыйная работа 

Шмат ёсць прафесій розных. Шмат усялякіх патрэбных спраў. Чым бы 

ў жыцці займацца? Што б рабіць ты хацеў? “Кім ты хочаш быць, калі 

вырасцеш?”, - мабыць, гэтае пытанне ўваходзіць у пяцёрку самых 

папулярных пытанняў, якія дарослыя любяць задаваць дзецям. “Усе 

прафесіі важныя, усе прафесіі патрэбныя! Лекар, настаўнік, юрыст, акцёр... 

А кім стану я?”.  

Навучэнцы 1-4 класаў прынялі ўдзел у конкурснай праграме гульня-

падарожжа “Аб прафесіях розных, патрэбных і важных”. Гульня праходзіла 

пад дэвізам “Усе прафесіі важныя”. Навучэнцы ў гульнявой форме 

пазнаёміліся з рознымі прафесіямі: разгадвалі рэбусы, суадносілі прафесіі і 

інструменты, выкідалі лішнія словы. Дзеці былі вельмі актыўнымі, 

адгадвалі загадкі аб прафесіях, складалі прыказкі аб працы, распавялі 

невялікія паведамленні аб сваё будучай прафесіі. Даведаліся, што кожны 

чалавек ад малога да вялікага павінен працаваць, бо без працы нельга 

пражыць, а для іх галоўная праца - гэта вучоба. 

Са старэйшымі навучэнцамі была праведзена свая гульня 

“Калейдаскоп прафесій”. Дзеці акунуліся ў чароўны свет прафесій. 

Паказалі шмат ведаў аб прафесіях, праявілі свой кругагляд, 

вынаходлівасць і пачуццё гумару. Атрымалі шмат ведаў аб прафесіях і 

зрабілі пэўныя вывады для сябе, бо выбар прафесіі - гэта сур’ёзны крок у 

жыцці кожнага навучэнца. 

 














